
Bawxatij
taliimghioddi

Kif intom hbieb? Nisthajjilkom tghidu naraw
biex se johrog din is-sena. Ma tahsbux li jien xi
Oliver Friggieri hux? Din id-darba rrid infakkar
ftit mill-hmerijiet jew avventuri, sejhulhom li tridu
li konna naghmlu z-zghazagh ta’ xi 60 sena ilu.
Konna kollha midhla tal-Kazin ta’ Strickland, hekk
kienu jsibuh dak iz-Zmien u l-ohrajn ta’ Mizzi (La
Vittoria).

Meta konna niddubbaw xi ftit soldi, konna
mmorru t-falkies (film) tal-Kappillan, fis-sajf fil-
bitha tas-Santwarju u fix-xitwa fil-barrakka tas-
sorijiet. Il-films kienu jkunu xi Rin Tin Tin, Lassie,
Cowboys and Indians, Moby Dick, Laurel and
Hardy, Charlie Chaplin, insomma dak it-tip. Xi
kultant kien ikun hemm xi wiehed b’naqra grajja ta’
mhabba. Perd hawn kien jibda l-inkwiet, ghax kif
l-artist kien jersaq biex ibus lill-artista, hlief dawl
abjad fuq il-lizar (screen), slaleb u sinjali jogomsu
ma konniex naraw. Censura. Dan kien is-sinjal biex
jibda I-ibbujar, tisfir u bankijiet jissabtu mal-art.
Imbaghad kien jidhol Dun Vinéenz u jibda jwaddab,
lil min jidhirlu hu, ’il barra. Ha nghidlek, jew tohrog
bis-sewwa jew dahrek mghawweg bid-daqqiet.

Konna grupp naqra mqarbin, konna ddecidejna
li nilbsu bhal xulxin, bi flokk blu.

Darba minnhom morna biex nidhlu fil-barrakka
tat-talkies. Kif gejna biex inhallsu Zzammewna, ahna
bdejna nogomsu u nghajtu. F’daqqa wahda jfigg Dun
Vincenz u bir-rabja qalilna: “Intom hawn gew ma
tidhlux izjed” u bdiet il-gwerra. Morna qalb il-pal
tal-bajtar tax-xewk u biex tkompli taghqad maghna
jinghaqdu xi ghaxra ohra. F’kemm trodd salib hlief
pal tal-bajtar itir ghal fuq il-barrakka ma kontx tara
u tisma’ l-hoss li kien jaghmel x’hin jahbat. Jien
ghadni ma nistax nemmen kif kien hemm min hu
kapaci jwassal dak it-tul kollu.

Ahna falkies ma rajniex, imma l-anqas min kien
gewwa ma ra. Kien hemm forma ohra ta’ ralkies fil-
Mellieha.

Darba kultant kienet tigi mobile unit fil-pjazza

ta’ fuq. Dak iz-Zmien, ghal
hafna Mellehin kienet tkun
attrazzjoni ta’ barra minn
hawn, ghax nofs il-Mellieha
kienet tkun hemm. Dawn kienu tas-Civil Defence.
Dawn kienu juru t-tifrik li kienu ghamlu I-Germanizi
u t-Taljani u x-xoghol li kienu jaghmlu huma biex
isalvaw lin-nies mit-tifrik fi Zmien il-gwerra.

L-ghors kien x’hin jispi¢ca kollox ghax kif
titlag, xi mitejn tifel u tifla kulhadd girja wahda
wara din l-imbierka mobile unit sa fejn il-Mithna
tal-Mellieha.

Ghadda z-zmien u kien hemm min beda jinteressa
ruhu fit-teatrin li kien isir fil-bitha tal-Kazin 1-Antik.
Kultant, jien kont niehu sehem. Ha nghidlek il-bitha
kienet tkun ippakkjata bin-nies, mhux biex jaraw lili
tafux. Hafna kienu jigu biex jaraw dramm u ohrajn
biex jinnamraw u ftit ohra biex jaraw ma’ min se
jagbdu. Kien hemm ohrajn li bl-iskuza tat-teatrin
kienu jippreferu jsibu xi rokna fid-dlam! Tinsewx
dawn l-istejjer saru xi 55 sena ilu.

Ha nsemmi episodju wiched ta’ meta ghamilna
dramm jismu ‘Il-Konti ta’ Monte Cristo’.

Immaginaw xena minnhom kienet f’¢imiterju,
konna ghamilna I-art tal-palk (stage) kollu xemgha
tixghel. Kienet xena impressjonanti. Qabel
inkompli, fil-platea, fl-ewwel filliera kien ikun
hemm Grezz, ohtha Manann, Mari omm il-mara -
kollha ta’ Federik, omm Gamri 1-Blackie u xi erba’
ohra, ma niftakarx min huma. Dik il-filliera ma
kien jehodilhom hadd. Kienu vera sapporters tal-
Imperial.

Immorru lura ghax-xena fuq il-palk, tinsewx
il-palk kien kollu xena tixghel. L-attur kien Gamri
I-Blackie. Dan kien jahdem tat-tirann f’din ix-xena.
Kien libes mantell twil u bix-xabla f’idejh. Kif
dahal fuq il-palk u beda jaghmel 1i suppost kellu

jaghmel, jghajjat ‘Infami, Infami’, f’daqqa wahda
beda jdahhan minn wara. L-ewwel li ndunat kienet
ommu u bdiet tghajjat, ‘Gam gieghed tagbad, Gam
gieghed tagbad!’ Kif induna, il-Blackie dar tnejn
u addio ¢imiterju. Trid tara lil Cesarin ta’ Lippu
kif sar. Dak tant kien dilettant u jiehu l-affarijiet li
ghandhom x’jagsmu mat-teatrin bis-serjeta, li gieli
beka.

Xena ohra ma ninsiex, imma din fil-farsa, ghax
wara dramm dejjem kien ikun hemm farsa.

L-attur kien Spiru tat-Tabakku, in-nannu tas-
Surmast Tonio Borg u tal-President Josef Borg.
Kif kien jiftah is-separju kien ikun hemm siggu
tal-injam fin-nofs, jidhol Spiru bis-sarvetta fuq
spalltu, imur fejn is-siggu u jibda jtih bis-sarvetta
biex ifarfru. In-nies kienet taghmel ghaxar minuti
tidhak. Lilu ma kellekx ¢ans li tarah jitbissem. Jien
lili kien ghal xi raguni jfakkarni fl-attur Edward G.
Robinson.

Jien dejjem kont midhla ta’ zewg irgiel li dejjem
ammirajt minn meta bdejt niffrekwenta l-kazin ta’ xi
hmistax-il sena sal-lum. Wiehed kien Guzepp Borg
(I1-Pieces), missier is-Surmast Tonio Borg u Josef u
l-iehor Guzepp ta’ Selmun (Il-Postman). Dawn it-
tnejn kienu sabu tfajla mill-Imgarr. Ma nafx ghal-
liema raguni, kultant kienu jehduni maghhom meta
kienu jmorru jinnamraw. Nahseb biex ma jisirqux il-
Prefect ta’ Guzepp ta’ Selmun. Kien jipparkja hdejn
Swigel. Dan kien ikun rieqed fuq il-bankina. Jien
kont noqghod nitkellem mieghu sakemm jigu lura
dawk iz-zewg galantomi. Ha nghidlek, kif konna
naslu, f’sekonda ma kontx tarahom izjed. Nixtieq
naf taht liema harruba kienu jmorru. Dak ix-xih
ried johtobli wahda Mgarrija, imma jien ghidtlu ‘Le
¢bin, jien ma rridx inqatta’ hajti wara xi mohriet
nigbor il-patuta’.

Kien hemm iehor li kien dejjem imgabbad mieghi,
dan kien Ninu Muscat (Ta’ Snien), il-katubier. Kien
sab tfajla Ghawdxija. Kien xtara karozza Hillman.
Meta dara jsuq mhux hazin, konna nkunu l-kazin
il-Hadd filghodu u hu kien jigi fuqi biex immur
naqra mieghu halli jipprattika ftit. Jien diga kelli
I-licenzja, karozza qatt ma kelli. Allura bhal dak
li qallu kont naf nghidlu x’ghandu jaghmel. Darba
fost l-ohrajn qalli ‘immorru’, ghidtlu ‘imxi’. Jien
kont mort hdejn il-karozza, kienet quddiem il-kazin.
Wara ftit narah gej b’zewg landi ilma. Jien ghidtlu
‘mela ha mmorru nsaqqu?’ Ninu dejjem kien jidher
naqra serju. Qalli ‘int ghalaq halgek u suq sa fejn
I-iskola, imbaghad insuq jien’. Ghax Ninu quddiem
il-kazin ma riedx isuq, ghax jekk nogomsu xi tnejn

qabel nitilqu, kien ikun hemm xi erbgha u mur
zomm bihom.

Insomma wasalna fejn l-iskola u beda jsuq hu.
Qlajna tajjeb. Jien ghidtlu ‘prosit u hu pront qalli
‘tibdiex’. Wara ftit ghidtlu ‘tiha s-second Nin’. X hin
gie biex itiha t-third konna wasalna hdejn i¢-Cikken
ta’ laham, fejn kienu jzommu I-moghoz. F’daqqa
wahda nisma’ tisfira, nara dahna u ilma tiela’ minn
quddiem tal-Hillman. Harist lejh u ghidtlu ‘x’gara
Nin?’ u b’dik is-serjeta kollha qalli ‘Sahnet’. Jien
biex naghmilha tal-helu ghidtlu ‘Nahseb li xammet
il-bodbod taz-Zigli’. Kif ghidtlu hekk jagla’ idu u
li kieku laqatni, mit-tieqa kont nohrog. Kollu bir-
rabja qalli ‘mur, hemm dawk il-landi tal-ilma u
aghti l-ilma r-radiator. Morna sal-Manikata u lura
sal-Kazin nahseb li t-tank tad-Dirder ma kienx ikun
bizzejjed.

Issa dwar harga li konna ghamilna ghall-Imnarja
u |-Buskett. Il-kumitat ta’ dak iz-zmien kien kera
private ta’ Nenu ta’ Zammit. F’kemm trodd salib
imlejnieha biz-zghazagh, tfajliet u guvintur u kif
ukoll naqra mhux hazin, avvanzati ftit fl-eta. II-
percimes kienet Grezz ta’ Federik, iz-zija tal-mara.
Konna morna xi erbgha bl-istrumenti biex naghmlu
ftit storbju fil-private. Kien hemm min ha gost
u kien hemm min kellimna hazin. Fejn kien ikun
hemm Grezz, garanzija li se tkun xalata ta’ veru.

Wasalna 1-Buskett u l-ewwel ordni li tat Grezz
kienet biex it-tfajliet joqoghdu fejn tarahom hi.
Tinsewx dak iz-zZmien il-Buskett kien ikun ippakjat
bin-nies. Biex ma ntawwalx, bdejna mixjin wara
xulxin u hi wara, ghassa. F’daqqa wahda jghaddu
erba’ guvintur. Dawn bdew jic¢a¢raw mat-tfajliet.
Grezz mall-ewwel indunat u bdiet tippinna qisha
seqger. Wiehed minnhom fettillu jmiss il-warrani
ta’ wahda mit-tfajliet. Kien sfortunat ghax ratu
Grezz. F’temp ta’ sekonda taqla’ splengun minn go
xagharha, resqget lejn dan il-guvnott minn wara u
garanzija dahlitulu pulzier go xahmu. Dan I-anqas
kien jaf x’laqtu, ghax ghajjat ghajta u telaq b’kemm
jimxi bi shabu jigru warajh. U Grezz b’hanxra
dagshiex qaltlu ‘Ta’ dik mort tagbad ghax ma gejtx
tagbad tieghi’.

Fniek ma kilniex imma xorta kienet harga li ma
tinsiex malajr. Nahseb li ahjar bizzejjed u nieqaf
hawn.

Grazzi lit-tmexxija tas-Socjeta Imperial kemm
kbar u zghar. Grazzi wkoll lill-crew tal-bar.

Int min int — I1-Festa t-Tajba.

www.imperialbandclub.com

11



